
ᑐᓴᒐᒃᓴᖅ ᓴᖅᑭᑎᑕᐅᔪᖅ 
 

ᑲᒪᓇᖅᑐᑦ ᐅᓂᒃᑳᑦ 
2008-ᒥ ᑎᑎᕋᓕᕆᑦᑎ! ᐅᓂᒃᑳᓕᐊᒥᓂᒃ ᑎᑎᕋᖅᑐᑦ ᓵᓚᒃᓴᖅᑐᑦ 

ᑐᓴᒐᒃᓴᙳᖅᑎᑕᐅᕗᖅ  
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 12, 2007) – ᓗᐃ ᑕᐹᕐᔪᒃ, ᒥᓂᔅᑕᕆᕙᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ 
ᐊᓕᐊᓇᐃᒍᓱᑦᑎᐊᖅᐳᖅ 2008-ᒧᑦ ᑎᑎᕋᓕᕆᑦᑎ-ᒧᑦ ᑎᑎᕋᓚᐅᖅᑐᕕᓃᑦ ᑐᓴᖅᑕᐅᔪᓐᓇᖅᓯᖕᒪᑕ! ᑎᑎᕋᐅᓯᖃᕐᓂᕐᒧᑦ 
ᓵᓚᖃᖅᑐᑦ.  
 
“ᐃᓄᐃᑦ ᐅᖃᐅᓯᖓ ᓯᕗᓪᓕᖅᐹᒥᒃ ᐱᓕᕆᐊᕆᔭᐅᔭᕆᐊᖃᖅᐸᒃᑐᖅ ᓄᓇᕗᒻᒥᐅᓄᑦ ᐊᔾᔨᖃᙱᑦᑐᒥᒃ 
ᐃᓕᑕᕐᓇᐅᑎᒥᖕᓄᑦ” ᒥᓂᔅᑕ ᓗᐃ ᑕᐹᕐᔪᒃ ᐅᖃᓚᐅᖅᐳᖅ. ‘’ᐅᐱᒋᔭᐃᓐᓇᑦᑎᐊᕆᕙᒃᑲ ᑎᑎᕋᓚᐅᖅᑐᓗᒃᑖᑦ 
ᐃᓚᓕᐅᔾᔨᖃᑦᑕᕐᒪᑕ ᐃᓱᒪᑐᓂᕐᒥᑎᒍᑦ ᐅᔾᔨᕐᓇᕐᓂᓖᓪᓗ ᐃᓕᖅᑯᓯᑐᖃᕆᔭᐅᔪᑎᒍᑦ ᐅᖃᐅᓯᕐᒥᑎᒍᓪᓗ 
ᐃᓕᓴᕐᓇᐅᑎᒥᑎᒍᑦ ᐃᓅᑎᓪᓗᑕ. ᐅᓂᒃᑳᖏᑦ ᖃᐅᔨᒪᐃᓐᓇᖅᑎᑦᑎᕗᑦ ᐃᓄᒃᑎᒍᑦ ᖃᐅᔨᒪᓂᕆᔭᕗᑦ, ᐊᓐᓂᕆᔭᕗᑦ, 
ᐱᖅᑯᓯᕗᓪᓗ ᐊᑐᖅᑕᐅᖏᓐᓇᕋᓗᐊᕐᒪᖔᑕ.’’  
 
ᑕᒪᐃᓐᓂᒃ ᐊᔾᔨᒌᙱᓐᓂᙶᖅᓯᒪᔪᑦ, ᓴᑭᐊᓯ ᖃᐅᓐᓇᖅ, ᐃᒃᐱᐊᕐᔪᖕᒥᐅᑕᖅ, ᓯᕗᓪᓕᖅᐹᖑᓚᐅᖅᐳᖅ ᐅᓂᒃᑳᓕᐊᒥᓄᑦ 
ᓴᑭᐊᓯ ᖃᐅᓐᓇᐅᑉ ᐅᒥᐊᒃᑯᑦ ᑲᒪᓇᖅᑐᒃᑰᓚᐅᖅᓯᒪᕕᓂᖓ; ᔮᓐ ᐊᖓᔪᒃᖠᖅ ᐃᕙᓗᑦᑕᓐᓇ, ᓇᐅᔮᕐᒥᐅᑕᖅ, 
ᑐᒡᓕᕆᔭᐅᓪᓗᓂ ᓵᓚᖃᓚᐅᖅᐳᖅ ᐅᓂᒃᑳᓕᐊᒥᓄᑦ ᑕᑕᒥᑲᓴᖕᓂᕋ; ᐊᒻᒪ ᔭᐃᒃ ᐃᕿᐱᕆᐊᖅ, ᓴᓂᕋᔭᖕᒥᐅᑕᖅ, 
ᐱᖓᔪᒋᔭᐅᓪᓗᓂ ᓵᓚᖃᓚᐅᖅᐳᖅ ᐅᓂᒃᑳᓕᐊᒥᓄᑦ ᑕᐃᒎᓯᖃᖅᖢᓂ ᐅᓂᒃᑳᕋ ᑲᒪᓇᖅᑐᖅ. ᓯᕗᓪᓕᖅᐹᖅ 
ᓵᓚᒃᓴᐅᑕᐅᓚᐅᖅᑐᖅ ᐊᑭᖃᓚᐅᖅᐳᖅ $5000, ᑐᒡᓕᖓ ᓵᓚᒃᓴᓚᐅᖅᑐᖅ $3000-ᑖᓚᐅᖅᐳᖅ ᐊᒻᒪ ᐱᖓᔪᖓᑦ 
ᓵᓚᒃᓴᓚᐅᖅᑐᖅ $1000.-ᑖᓚᐅᖅᐳᖅ.  
 
ᔫᓇᐃᓯ ᐸᓂᒐᔭᒃ, ᑕᓗᕐᔪᐊᕐᒥᐅᑕᖅ, ᓵᓚᖃᓚᐅᖅᐳᖅ $800 ᐅᓂᒃᑳᓕᐊᕆᓚᐅᖅᓯᒪᔭᒥᓄᑦ ᕕᕝᕗᐊᕆ 07, 2004-
ᖑᑎᓪᓗᒍ, ᒪᒃᑯᒃᑐᓂᙶᖅᓯᒪᔪᖅ.  ᐃᒥᐅᓪᑕ ᐊᖑᑎᐊᓗᒃ, ᓴᓪᓕᒥᐅᑕᖅ,  ᓵᓚᖃᓚᐅᕆᕗᖅ $200 ᓇᐃᑦᑐᒥᒃ 
ᐅᓂᒃᑳᓕᐊᒥᓄᑦ ᑕᐃᒍᓯᖃᖅᖢᓂ ᐊᓈᓇᒐ. 
 
ᑎᑎᕋᓕᕆᑦᑎ! ᖁᕝᕙᕆᐊᖅᑎᑦᑎᕙᒃᐳᖅ ᑎᑎᕋᐅᓯᕆᔭᐅᓪᓚᑦᑖᖅᐸᒃᑐᓂᒃ ᓄᓇᕗᒻᒥᐅᓄᑦ ᐃᓄᒃᑎᑐᑦ ᐅᖃᐅᓯᖅᑕᖓᓐᓂᒃ 
ᐊᑐᖅᖢᑎᑦ. 2008-ᒧᑦ ᑎᑎᕋᐅᓯᐅᓚᐅᖅᑐᑦ ᓵᓚᒃᓴᕋᓲᑕᐅᓪᓗᓂ ᐃᒪᐃᑦᑑᓚᐅᕐᒪᑦ ᑲᒪᓇᖅᑐᑦ ᐅᓂᒃᑳᑦ, ᑲᒪᓇᖅᑐᑦ 
ᐊᑐᓚᐅᖅᓯᒪᔭᓯ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᓚᐅᖅᓯᒪᔪᖅ ᑲᒪᓇᕆᓚᐅᖅᓯᒪᔭᑦ. 80-ᓂᒃ ᐅᓂᒃᑳᓕᐊᕆᓯᒪᔪᓂᒃ 
ᓇᒃᓯᐅᔾᔭᐅᔪᖃᓚᐅᖅᐳᖅ.   
 
ᐃᓕᖅᑯᓯᓕᕆᔩᖅ ᓴᖅᑭᑦᑎᓚᐅᖅᓯᒪᖕᒪᑕ ᐊᕐᕌᒍᑕᒫᑦ ᑎᑎᕋᖁᔨᓕᖅᐸᒃᖢᑎᑦ! ᐅᓂᒃᑳᓕᐊᒥᓂᒃ ᓵᓚᒃᓴᕋᓱᒃᐸᒃᖢᑎᑦ 
2003-ᒥ ᐊᖏᒡᓕᒋᐊᖅᑎᑦᑎᓇᓱᒃᖢᑎᑦ ᐃᓄᐃᑦ ᐅᖃᐅᓯᖓᓐᓂᒃ ᐃᓐᓇᕐᓄᑦ ᐅᖃᓕᒫᖅᐸᒃᑐᓄᑦ. ᐱᒻᒪᕆᐅᔪᒥᒃ 
ᐃᖅᑲᐅᒪᔭᖃᕐᓂᕐᒧᑦ ᐅᖃᓕᒫᒐᖅ ᒪᓂᒻᒪᒃᑎᑕᐅᔪᖃᓛᖅᐳᖅ ᐅᐱᕐᙶᖅ ᓵᓚᒃᓴᖃᑦᑕᖅᓯᒪᔪᓕᒫᑦ 
ᐅᓂᒃᑳᓕᐊᕆᔭᐅᖃᑦᑕᖅᓯᒪᔪᑦ ᐊᕐᕌᒍᓄᑦ ᑕᓪᓕᒪᓄᑦ ᑎᑎᕋᖅᑕᐅᖃᑦᑕᓵᖅᑐᑦ. 

ᑐᑭᓯᒋᐊᓪᓚᒃᑲᓐᓂᕈᒪᒍᔅᓯ, ᖃᐅᔨᒋᐊᕐᕕᒋᔪᓐᓇᖅᑕᓯ: 
ᑑᒃᑲᓯ ᐴᒃ, ᐊᐅᓚᑦᓯᔨ ᐃᓄᒃᑎᑑᓕᕆᓂᕐᒧᑦ  
ᐅᖄᓚᐅᑖ: (867) 975.5528 
ᓱᒃᑲᔪᒃᑰᕈᑖ: (867) 975.5523 
ᖃᕆᑕᐅᔭᒃᑯᑦ ᑐᕌᕈᑖ: tburke@gov.nu.ca

